
Svečana dodjela priznanja kompanijama 
za deset godina podrške radu, razvoju i 

transformaciji Komore

Svečanost povodom dodjele priznanja kompanijama za deset godina (1995.-2005.) podrške radu, razvoju i transformaciji 
Komore održana je 09. juna 2005. godine u Kongresnoj dvorani hotela “Holiday Inn”.

Dobitnici ovog priznanja su: Asa Auto d.o.o., Bosnalijek d.d., Centrotrans Eurolines d.d., Energoinvest d.d., Fabrika 
duhana Sarajevo d.d., GP ŽGP d.d., Hidrogradnja d.d., Klas d.d., Sarajevo-osiguranje d.d. i Sarajevska pivara d.d.

Predstavnicima nagrađenih firmi priznanja je uručio predsjednik Komore gosp. Kemal Grebo. 
Pozivu da prisustvuju ovom svečanom događaju odazvali su se brojni privrednici, dužnosnici iz državnih organa, 
Grada Sarajeva i općina u Kantonu Sarajevo, predstavnici međunarodnih organizacija, domaćih vladinih i nevladinih 
organizacija, predstavnici privrednih komora, stranih i domaćih privrednih predstavništava i asocijacija.

“Privredna komora Kantona Sarajevo prošla je težak put u posljednjih deset vrlo turbulentnih godina, održala se  i 
ne samo to, uspjela je postati značajan faktor u podržci biznisu i razvoju privrede na prostoru Kantona, ali i šire i 
nametnula se kao lider među regionalnim komorama Zapadnog Balkana. Zahvaljujući prije svega svojim  vjernim 
članovima, a zbog jednog broja onih koji su dali poseban doprinos radu Komore, ali i razvoju cijelog Kantona i šire, 
večeras smo svi ovdje”, kazao je Kemal Grebo u svom obraćanju ovom svečanom skupu.

Opredjeljujući se za ovih deset kompanija za deset godina podrške razvoju i transformaciji Komore između brojnih  
kriterija, Komora se posebno rukovodila činjenicom da se radi o kompanijma koje su veoma uspješne i cijenjene, ne 
samo kod poslovnih partnera sa područja Kantona Sarajevo, nego i na širem domaćem i svjetskom tržištu. Svojom 
poslovnom aktivnošću, spoljnotrgovinskom djelatnošću, investicionim ulaganjima, zapošljavanjem novih radnika, 
etičkim poslovanjem u radu, ispoljavanjem visokog nivoa društvene odgovornosti i sl. one predstavljaju vodeće kompanije 
u Kantonu Sarajevu i lidere u članstvu Komore, Svojim aktivnim učešćem u radu Komore, njenih organa i stručnih 
tijela kreirale su politiku razvoja Komore i dale snažan doprinos transformaciji Komore na savremenim principima i 
standardima rada, kakve primjenjuju komore u razvijenim zemljama tržišne pivrede. 

U muzičkom dijelu programa nastupile su solistica Sarajevske opera Adema Pljevljak i pijanistica Maja Ačkar.
E.B.

Mijo Mišić, predsjednik Upravnog odbora saopštava Odluku o dodjeli priznanja

Upravni odbor 
Privredne komore Kantona 
Sarajevo razmatrao je na 
sjednici održanoj 08. juna 
2005. godine informaciju 
o finansijskom poslovanju 
Komore u prvom kvartalu ove 
godine. Situacija u privredi 
je izuzetno teška, što se 
odražava i na finansiranje 
Komore. Kompletnije o tome 
biće razmatrano na vanrednoj 

sjednici Skupštine Komore, 
koja se planira za mjesec 
septembar  ove godine, a o 
stanju finansijskog poslovanja 
Komore za osam mjeseci 
2005.  

Na sjednici je 
usvojen i Pravilnik o nabavci 
robe, vršenju usluga i 
ustupanju radova urađen u 
skladu sa Zakonom o javnim 
nabavkama. 

Press

Stanje privrede 

01. juna 2005. godine Komora je 
organizovala press konferenciju. 
Tema se odnosila na stanje privrede 
u Kantonu Sarajevo sa posebnim 
osvrtom na spoljno – trgovinsku 
razmjenu. 
Podatke su prezentirali predsjednik 
Komore gosp. Kemal Grebo, 
potpredsejdnik mr. Irfan Mehičić 
i direktor Centra za ekonomske 
poslove sa inozemstvom mr. Esad 
Ibišević 

Saradnja glavnih 
gradova Egipta i BiH

 Predsjednik nedavno osnovanog Udruženja 
bosanskohercegovačkog-egipatskog prijateljstva prim. 
dr. Alija Mulaomerović i potpredsjednik gosp. Muhamed 
Šerbi posjetili su 01. juna 2005. Privrednu komoru Kantona 
Sarajevo gdje su obavili razgovore sa predsjednikom Komore 
gosp. Kemalom Grebom. Tema razgovora odnosila se na 
uspostavljanje privredne saradnje, za početak, između glavnih 
gradova Egipta i Bosne i Hercegovine.  
 Obje strane su se dogovorile da će u narednom 
periodu provoditi aktivnosti na organizovanju posjete 
egipatskih privrednika Sarajevu, gdje će obaviti bilateralne 
razgovore sa domaćim privrednicima. Definisani prioriteti za 
sada su turizam, poljoprivreda, šumarstvo i vodeni resursi, uz 
otvorenu mogućnost uspostavljanja viših i raznovrsnijih oblika 
saradnje.

Nove firme sa uspostavljenim
integralnim sistemom upravljanja 

 
 Početkom juna 2005. godine u firmi «ENERGOINVEST» d.d. je certificiran uspostavljeni i 
implementirani integralni sistem upravljanja prema međunarodnim standardima: ISO 9001:2000 (Sistem 
upravljanja kvalitetom), ISO 14001:2004 (Sistem okolinskog upravljanja) i OHSAS 18001 ( Sistem osiguranja 
zdravlja i bezbjednosti na radu). Certifikacija je provedena od certifikacijske kuće Lloyds Register Quality 
Asscurance Ltd.  (LRQA).
 Firma KJKP «SARAJEVOGAS», je takođe certificirala integralni sistem upravljanja i od 27.04.2005.
godine posjeduje certifikate ISO 9001:2000 i ISO 14001:2004. 
 Privredna komora Kantona Sarajevo upućuje iskrene  čestitke i najbolje želje menadžmentu i svim 
zaposlenicima u firmi «ENERGOINVEST» d.d i firmi KJKP « SARAJEVOGAS» za potvrđivanje dostignutih i 
postizanje još boljih rezultata.          A. Hajdar

Upravni odbor 
Razmatrano finansijsko poslovanje Komore

 U Privrednoj komori Kantona Sarajevo u 
toku su pripreme za izradu “Projekcije razvoja tržišne 
poljoprivredne proizvodnje u Kantonu Sarajevo za 
period 2005.-2010. godine”. 
 Izradom Projekcije dobit će se dokument u 
kojem će se ocijeniti dostignuti nivo poljoprivredno-
prehrambene proizvodnje, predvidjeti mjere za 
očuvanje i angažiranje prirodnih resursa za proizvodnju 
hrane i sirovina neophodnih za prehrambene 
kapacitete, utvrditi bilansi potreba stanovništva 
Kantona za hranom, te ponuditi razvojni programi, 
tehnička rješenja i rokovi u kojima se trebaju realizirati 
zadani ciljevi. Ovim dokumentom će se lakše i brže 
dobiti odgovori na glavna aktuelna pitanja razvoja 
poljoprivredno-prehrambenog kompleksa u Kantonu, 
koji bi trebao postati sastavni dio Strategije razvoja 
Kantona Sarajevo do 2015. godine, tim prije što 
poljoprivredna proizvodnja nije obrađena niti u jednom 
dokumentu Kantona, iako su primarna poljoprivredna 
proizvodnja i proizvodnja hrane označeni kao jedna 
od strateških djelatnosti za dalji ekonomski razvoj 
FBiH i Kantona Sarajevo. Izradi Strategije razvoja 
poljoprivredno-prehrambenog kompleksa, kao 
posebnog dokumenta, može se pristupiti naknadno. 
Projekcija bi mogla poslužiti kao dobra polazna i 
pouzdana osnova. 
 Posebno se velike nade polažu u mogućnost 
zapošljavanja i egzistencijalnog zbrinjavanja dijela 
stanovništva koje u sadašnjim uvjetima ili u bližoj 
budućnosti teško da može pronaći radno angažovanje 
u drugoj djelatnosti izuzev u poljoprivredi. 

Razlozi za izradu Projekcije su mnogobrojni, 
prije svega zato što poljoprivredna proizvodnja, 
odnosno proizvodnja hrane: 
- nije obrađena u Strategiji razvoja Kantona 

Sarajevo do 2015. godine, 
- nije obuhvaćena niti obrađena u 

implementaciji Strategije razvoja Kantona 
Sarajevo do 2015. godine, u periodu do 2005. 
godine,

- nije obuhvaćena ni u ostalim zvaničnim 
dokumentima Kantona, 

- omogućava bolje korištenje raspoloživih 
resursa,

- može značajno doprinijeti zapošljavanju 
nezaposlenog stanovništva, a koje ima 
mogućnosti da se radno angažuje u 
poljoprivrednoj proizvodnji, 

- može značajno opskrbiti prerađivačke 

kapacitete koji trebaju poljoprivredne sirovine, 
a koje se uspješno mogu proizvoditi i na 
području Kantona. Njihovo sadašnje učešće 
u snabdijevanju prerađivačkih kapaciteta je 
skoro beznačajno,   

- ima najveće tržište na području Kantona 
Sarajevo u odnosu na druge regije u 
BiH. Međutim, tržišno učešće proizvoda 
poljoprivrednog porijekla proizvedenih na 
području Kantona je vrlo malo, 

- lakše i brže bi se dobili odgovori na aktuelna 
pitanja razvoja primarne poljoprivredne 
proizvodnje i prerađivačkih kapaciteta itd.

 Glavni cilj Projekcije je da usmjeri postojeću, 
pretežno naturalnu proizvodnju u tržišnu proizvodnju, 
odnosno prilagodi je aspektima: radno intenzivne, 
visoko dohodovne, profitabilne i izvozno orijentisane 
proizvodnje. 
 Pri izradi Projekcije koristit će se svi važeći 
programi i projekti koji pojedinačno – parcijalno 
obrađuju tržišnu poljoprivrednu proizvodnju na 
području pojedinih općina u Kantonu. Integracijom 
pojedinačnih općinskih projekata nastojat će se doći do 
Projekcije kojom će se povećati tržišna poljoprivredna 
proizvodnja, obuhvatiti svi raspoloživi resursi i smanjiti 
broj nezaposlenih. 
 Izradom Projekcije dobio bi se dokument koji 
bi mogao poslužiti: 
- Vladi Kantona Sarajevo kao temeljni dokument u 

kreiranju agrarne politike i sastavni dio postojeće 
Strategije privrednog razvoja Kantona Sarajevo do 
2015. godine, 

- Vladi F BiH i Vladi Kantona Sarajevo pri utvrđivanju 
podsticajnih mjera za razvoj novih tehnologija u 
transformaciji naturalne u tržišnu poljoprivrednu 
proizvodnju,

- Poljoprivrednim proizvođačima da sa manje 
rizika osvajaju nove tehnologije i specijalizirane / 
mješovite robne proizvodnje,

- Agro-biznismenima, investitorima i proizvođačima 
hrane da odaberu odgovarajuće projekte u kojima 
će naći svoj interes,

- Prestrukturiranju postojeće, uglavnom naturalne, 
u tržišnu poljoprivrednu proizvodnju za poznatog 
kupca, odnosno koja bi bila u funkciji snabdijevanja 
prehrambene industrije,  domaćeg i stranog tržišta 
sa sirovinama  i gotovim proizvodima. Na taj način  
bi se u potpunosti vrednovali postojeći prirodni 
resursi kroz ekonomsku valorizaciju isporučenih 

Izrada projekcije

Razvoj tržišne poljoprivredne proizvodnje



G
la
sn
ik

5

aktuelnosti

proizvoda,
- Transformaciji postojećih poljoprivrednih gazdinstva 

u održive obiteljske farme, koje organizirano 
proizvode za tržište i obezbjeđuju najmanje jedno 
radno mjesto. Zato jedan od generalnih strateških 
ciljeva razvoja mora biti apsolutna orijentacija na 
tržišnu poljoprivrednu proizvodnju. Prehrambena 
industrija, izvoz i plasman na domaće tržište trebaju 
biti glavne orijentacije u planiranju poljoprivredne 
proizvodnje.

 U izradu Projekcije uključiće se naučno 
– istraživačke i stručne institucije iz poljoprivredno-
prehrambenog kompleksa i predstavnici organa i 
institucija koje finansiraju izradu Projekcije. 
 Privredna komora Kantona Sarajevo napravila 
je projedlog finansiranja izrade Projekcije i dostavila 
općinama na području Kantona, Gradu Sarajevo i Vladi 
Kantona Sarajevo. Od zajedničkog je interesa da se 
obezbijede finansijska sredstva za izradu ovog važnog 
razvojnog dokuementa, te Komora očekuje podršku od 
svih organa i institucija kojima se obratila. 

S. Selimović

Novo na tržištu

POLYCOM 
u Sarajevu

Ovih dana u našem gradu uspješno je 
promoviran još jedan renomirani svjetski brand 
- Polycom. Naime, 26. juna sarajevska firma 
Birooprema organizirala je cjelodnevnu prezentaciju 
visokosofisticirane i izuzetno kvalitetne opreme za 
audio i video komuniciranje. Birooprema je inače 
ekskluzivni ovlašteni zastupnik ovog poznatog 
proizvođača za područje Bosne i Hercegovine. 

Uz predstavnike domaćina promociju je 
otvorio i skup pozdravio ministar privrede u Vladi 
Kantona Sarajevo gospodin Abid Šarić. Ministar Šarić 
je izrazio svoje zadovoljstvo i zahvalnost uposlenima 
Biroopreme radi organiziranja jednog ovakvog 
događaja, a istovremeno je naglasio izuzetnu važnost 
praćenja savremenih trendova poslovanja, čiji je  
neizostavni dio Polycom, uz nadu da će i ova oprema 
naći svoje kupce na bosansko - hercegovačkom  
tržištu. 

Predstavnici Biroopreme su se pobrinuli i za 
prisustvo uvaženih gostiju, predstavnika Polycoma 
iz Velike Britanije, Njemačke i Mađarske. 

 Savremeno poslovanje danas je nemoguće 
zamisliti bez korištenja modernih informacionih 
tehnolgija. Prezentirana oprema omogućava video 
i/ili audio komuniciranje više učesnika, u isto vrijeme, 
na bilo kojim mjestima zemaljske kugle, uz upotrebu 
telefonskih linija (ISDN za video, a analogne za audio 
conferensing) ili IP. Jednostavnost rada sa ovakvim 
sistemima omogućila je realizacije audio i video 
konferencija za vrijeme same promocije. Na taj način 
su sudionicima prezentacije praktično prikazane sve 
prednosti promoviranog branda. Naime, ostvarena 
je audio konferencija sa Polycom London, te tri video 
konferencije sa predstavnicima Polycoma u Londonu, 

Parizu i Münchenu. Ono što je zaista fascinantno je 
izuzetan kvalitet zvuka i slike konferencija. Za video 
konferencije korištene su samo dvije ISDN telefonske 
linije tj. 256 kbps.

Sama oprema je veoma prilagođena krajnjim 
korisnicima. Veoma je jednostavna za korištenje, 
montiranje ili demontažu i malih je dimenzija. 

Neizostavan zaključak svih prisutnih je bila i 
činjenica da ste uz korištenje ovakve vrste opreme u 
stanju da lakše pratite savremene svjetske trendove, 
što je jedan od izuzetno važnih preduslova za uspješno 
poslovanje. Istovremeno, mogućnost da ostvarite 
komunikaciju za samo par trenutaka i to onda kada 
Vi to poželite i kada se ukaže potreba, s bilo kojim 
dijelom svijeta i to na način kako Vi želite - znači 
veliku uštedu, danas veoma oskudnih vremenskih i 
finansijskih resursa. 

R.Mandić

Upotrebom Polycom opreme - 
“Imate osjećaj kao da ste stvarno tu”

Centar za edukaciju 
kadrova Komore 

uspješno je realizovao 
seminare krajem maja 
i u junu 2005. godine

 
“POREZ NA DODATU VRIJEDNOST ZA 

PREDUZEĆA I DRUGE ORGANIZACIJE 
IZ OBLASTI POLJOPRIVREDE 

I PREHRAMBENE INDUSTRIJE”

 Realizovan 31. maja 2005. godine. Predavač je 
bio dr Mirsad Kikanović. Komora će do kraja godine 
ponuditi članicama i drugim preduzećima 10 aktuelnih 
seminara iz oblasti PDV-a. Seminari su urađeni 
namjenski za firme iz pojedinih branši. Ovaj seminar 
je bio namijenjen firmama iz oblasti poljoprivrede 
i prehrambeme industrije.
 Obrađene su teme iz PDV-a, a svakako su 
polaznicima koristili i mnogobrojni primjeri koji su bili 
prezentirani namjenski za polaznike iz ove branše.

 „EKSPORTNI MARKETING”

 Trodnevni seminar je realizovan 6-8. juna 2005. 
godine, u okviru kursa kojeg organizujemo u saradnji sa 
Federalnom privrednom komorom Austrije. Predavač 
Ernst Langer, vlasnik i menadžer poznate austrijske 
konsultantske kuće „Langer Group” iz Beča i certificirani 
predavač austrijske komore.

  „SREDSTVA EVROPSKE UNIJE ZA P0MOĆ 
ZEMLJAMA ZAPADNOG BALKANA I BIH”

 Trodnevni seminar je realizovan 21-23. 
juna 2005. godine, također u okviru kursa kojeg 
organizujemo u saradnji sa Federalnom privrednom 
komorom Austrije. Predavač Mag. Wilma Kovarik, 
vlasnik i menadžer poznate austrijske konsultantske 
kuće „Kovarik Projects” iz Beča.
 Obrađene teme su: 
1. PROGRAM FONDOVA EU (zemlje EU, Program 
fondova za preduzeća 2000 – 2006. godine, EU 
programi: TEMPUS, CARDS, Tender Data Bank, Pakt 
stabilnosti, Evropska agencija za rekonstrukciju, CARDS 
program u BiH, The PHARE program, The PHARE 
tenderi, EU relevantne adrese, EU fondovi za BiH, EU 
godišnji programi za BiH...), 
2. KAKO APLICIRATI ZA EU PROJEKT? (7 koraka 
za pripremu aplikacije, Osnovne neophodne analize, 
Traženje partnera, Izrada kalkulacije, Koordinacija, 
Dokumentacija, Plaćanje, Projekt tim, Formulari za 
aplikacije...) i 
3. PRIMJERI PROJEKATA: Phare project Poljska: Tender, 
Ugovor, Projectmanagement, Troškovi, Dokumentacija, 
Eksperti...) i Interreg project Slovačka: (Partneri, 
EU ciljevi, Ciljevi projekta, Regionalni projekt, Ciljna 
grupa...).

 „OBUKA ZA MEDIJATORE”

 Petodnevni seminar realizovan 25-29. juna 
2005. godine.
 Ova edukacija realizovana je u saradnji sa 
SEED (Southeast Europe Enterprise Development) 
i Udruženjem medijatora u BiH. Tema je pobudila 
veliko interesovanje privrednika, advokata, kantonalnih 
i federalnih državnih ogana, itd. Komora će, u saradnji 
sa nevedenim partnerima organizovati ukupno četiri 
identična seminara na ovu temu. Posljednji seminar će 
se realizovati u terminu 23-27 juli 2005. godine. Ovim 
edukacijama će biti obuhvaćeno preko 100 polaznika iz 
nekoliko kantona FBiH. 
 Medijacija kao jedan od načina rješavanja 
sporova (prvenstveno privrednih i građanskih) je do sada 
bila nepoznanica u našem pravnom sistemu. Međutim, 
donošenjem Zakona o medijaciji (Sl. Glasnik BiH 37/
04) rješavanje sporova putem medijacije, kao bržeg, 
jednostavnijeg, jeftinijeg i efikasnijeg načina rješavanja 
sporova postaje stvarnost  i u BiH.

“POREZ NA DODATU 
VRIJEDNOST ZA PREDUZEĆA 

I DRUGE ORGANIZACIJE IZ 
OBLASTI TRGOVINE”

Seminar je realizovan 30. juna 2005. godine.  
Predavač dr Mirsad Kikanović.  
 Obrađene su teme iz PDV-a, a svakako 
su polaznicima koristili i mnogobrojni primjeri 
koji su bili prezentirani namjenski za polaznike 
iz ove branše.

        F. Podrug

Europska komora 

Ljetna akademija 
 U organizaciji «Eurochambers» iz Brisela,  
na Balatonu u Mađarskoj, od 12. do 17. juna o.g. 
održana je Ljetna akademija za rukovodeće osoblje 
privrednih, trgovačkih i industrijskih komora. 
Akademiju je pohađalo preko 50 polaznika iz 15 
zemalja Evrope, Egipta i Saudijske Arabije.   
 Polaznici su imali priliku da se podrobnije 
upoznaju sa mogućnostima unapređenja rada 

komora, a posebno u domenu uspostave i pružanja 
novih usluga svojim članovima.
 Od interesantnih tema koje su se tom 
prilikom mogle čuti izdvajamo, «Strateško planiranje 
i razvoj usluga u privrednim komorama», «Vještine 
rukovođenja i upravljanja»,  «Promovisanje članova 
komore», «Odnosi sa medijima», «Interkulturno 
rukovođenje u globalnom okruženju», «Saradnja sa 
udrugama poslodavaca» i dr.      
 Ovogodišnjoj Ljetnjoj akademiji prisustvovala 
su i dva predstavnika iz Bosne i Hercegovine. 
    E. Ibišević

NAJAVA SEMINARA ZA JULI I SEPTEMBAR 2005. GODINE
Centar planira (prema Programu edukacije 2005.) realizirati sljedeće seminare u 

julu i septembru 2005. godine:

-   „OBUKA ZA MEDIJATORE”   23-27. JULI 2005. 

-  „MEĐUNARODNI PRINCIPI U JAVNOM PRIBAVLJANJU I PRAVILA KONKURENTNOG  
     NUĐENJA ROBA, RADOVA I KONSALTING USLUGA”    27.  SEPTEMBAR 2005.

-   „SPONZORSTVA”   29. SEPTEMBAR 2005.

Pozivamo privrednike da prisustvuju ovima seminarima. Detaljnije informacije možete dobiti na telefone Centra 
za edukaciju kadrova: 250-117, 250-116 i 250-107 ili web stranici Komore: www.pksa.com.ba/Aktuelni seminari

                 
SVIM POLAZNICIMA NAŠIH EDUKACIJA ŽELIMO UGODNE GODIŠNJE ODMORE !

   Saradnja sa WIFI insitutom iz Austrije - 
detalj sa seminara o sredstvima pomoći EU

sajmovi

PREGLED SAJMOVA U ZEMLJI I SVIJETU
juli, august, septembar 2005.

DRŽAVA SAJAM MJESTO VRIJEME 

BiH

EKOBIS 2005. -  festival zdravog života – 
EKOturizam, EKOlogija, EKOzdrava hrana

Bihać - 
Orljani

08. – 11.09.

CAZINSKI SAJAM 2005. – sajam poljoprivrede, prehrambene 
industrije i stočarstva

Cazin 04. – 07.08.

GRADAČAČKI SAJAM – međunarodni sajam poljoprivrede i 
prehrambene industrije – Sajam šljive

Gradačac 31.08. - 04.09.

AGROS - međunarodni poljoprivredni sajam - Izložba stoke,  Izlo-
žba voća

Banja Luka 09.-13.09

HRVATSKA

JESENSKI MEĐUNARODNI ZAGREBAČKI VELESAJAM
Prehrana i poljoprivreda, građevinarstvo, saobraćaj  i logistika, ma-
šinska i metalna industrija, široka potrošnja, Eko-Etno Hrvatska
DANI MODE - međunarodni sajam tekstila, kože i obuće
ENERGETIKA - međunarodni sajam energetike, elektronike i 
automatike
ARCA - međunarodna izložba inovacija, novih ideja, novih proi-
zvoda i tehnologija

Zagreb 13. – 18.09.

EMAT - međunarodni sajam zaštite okoliša, ekotehnologija i ko-
munalne opreme
INTERPROTEX - međunarodni sajam za zaštitu osoba i imovine

Zagreb 27. – 30.09.

SCG

BEPLAST - petrohemijski bazni proizvodi, poliolefini, vinilni poli-
meri, stirenski homopolimeri i kopolimeri, poliamidi, akrilne smole 
i ostali termoplasti

Beograd 14. – 17.09.

ZAŠTITA I BEZBEDNOST 
Zaštita na radu, obezbeđenje objekata i lica, sigurnosni sistemi
SAJAM RAČUNARA
MARKEXPO- sajam marketinga, propagande, agencija, medija, 
audio-vizuelnih efekata, reklamnih proizvoda, opreme za prezen-
tacije.

Beograd 21. – 23.09.

HEALTH & BEAUTY – 2. međunarodni sajam kozmetike Novi Sad 16. –18.09.

PRIRODA I ČOVJEK – međunarodni sajmovi – 
38. MEĐUNARODNI SAJAM “LORIST

• međunarodni sajam LOVA, RIBOLOVA I SPORTA
• međunarodni sajam NAUTIKE 

42. međunarodni sajam HRANE I PIĆA 
• 3. međunarodni GASTRO FESTIVAL   

11. međunarodni sajam HOTELIJERSTVA I UGOSTITELJSTVA  
12. međunarodni sajam HORTIKULTURE   
14. međunarodni sajam EKO-SVET – EKOLOGIJA, 
LEKOVITO BILJE I VODA  
 38. međunarodni sajam TURIZMA

Novi Sad
27.09.- 02.10.

27.09. 
– 30.09.

JAPAN EXPO 2005. – SVJETSKI SAJAM  Nagakute 25.03. - 25.09.

ITALIJA

SANA – 17. međunarodni sajam prirodnih proizvoda
Hrana, zdravlje, okoliš Bolonja 08. - 11.09.

AMBIENTE LAVORO – 10. sajam higijenskih i zaštitnih sredstava 
za radne prostorije Bolonja 13. – 15. 09.

MODA IN – sajam tekstila Milano 13. – 16.09.

NJEMAČKA ISPO - SUMMER – 63. međunarodni sajam sportske opreme i 
odjeće Minhen 03. – 05.07.

Izbor sajmova pripremila Amira Višnjić, tel: 25 01 05, E-mail: amirav@pksa.com.ba

Poseban prilog

PRIVATIZACIJA U FBIH

PROBLEMI I IZAZOVI, OKOLNOSTI!
ŠTA JE DOSTIGNUTO!

ŠTA DALJE?

1. OKOLNOSTI 

SU BILE, A I SADA SU BREMENITE PREPREKAMA
• supremacija etnokratske, neracionalne politike nad ekonomijom. Glavni instrument kojim je politika 
raspolagala u porobljavanju ekonomije je državni status bivše društvene imovine. Podržavljenje društvene 
imovine je bio višedecenijski korak unazad, koji je poništio sve dokazane prednosti koje je društvena imovina 
imala u odnosu na državnu (kolektivno poduzetništvo, produktivnost, sposobnost operiranja u konkurentnim 
uvjetima, ekonomski način razmišljanja iznutra, iz poduzeća, a ne birokratski iz ministarstva itd).

• Time su poduzeća dovedena u stanje koje je postojalo u bivšem SSSR-u staljinskog vremena, a danas 
postoji još samo u Sjevernoj Koreji. Kod nas je situacija još i gora, jer ministarstva kada imenuju UO državnih 
poduzeća ne nadziru ih, a u sovjetskom sistemu su ih prozivala ako ne ispune plan. To je značajno usporilo 
privatizaciju, koja bi bila neuporedivo lakša iz statusa društvene imovine. Dokaz za to je zaključak Badinterove 
komisije po kojem se izvodi sukcesija imovine ex-Jugoslavije među republikama. Društvena imovina se tretira 
kao privatna u tom zaključku.

Tribine Društva ekonomista Sarajevo 
U junu mjesecu  u prostorijama Privredne komore Kantona Sarajevo održane su četiri tribine Društva ekono-
mista Sarajevo na kojima su razmatrana vrlo aktuelna pitanja od značaja za ekonomski razvoj Bosne i Herce-
govine.

Teme: 
- Strategija promocije izvoza Bosne i Hercegovine - Kako stvoriti ekonomiju BiH pokretanu 
   izvozom ? (02. juni 2005.)
   Uvodničar: Prof. dr. Anto Domazet 

- Privatizacija u Federaciji BiH - Problemi i izazovi    (09. juni 2005.)
   Uvodničar: akademik prof. dr Božidar Matić 

- Prijeti li Bosni i Hercegovini recesija?   (16.  juni 2005.)
   Uvodničar prof. dr Dragoljub Stojanov  

- Ekonomski aspekti regionalizacije Bosne i Hercegovine -Može li ekonomija učiniti političke 
  odluke efikasnijim? (23. juni 2005.)
  Uvodničar: doc.dr. Jasmina Osmanković 
   

U ovom broju Glasnika, kao poseban prilog, objavljujemo materijal sa jedne od tribina posvećene aktuelnim 
problemima privatizacije, za koji smatramo da će koristiti našim čitaocima. 

Iz Društva ekonomista Sarajevo ističu da će se praksa organizovanja tribina nastaviti nakon ljetnog perioda.

• Potpuno je pogrešan stav međunarodne zajednice koji je nametnut u tranziciji BiH. Prije 
dolaska u BiH da vodi tranziciju, međunarodna zajednica je imala iskustvo isključivo na terenu 
bivšeg SSSR-a i zemljama istočnog bloka. Stvorili su tvrd zaključak da niti jedno “socijalističko” 
industrijsko poduzeće u tim zemljama nema kvalitete, po kriterijumima tržišne ekonomije, da bi 
mu u neprivatiziranom statusu bilo opravdano pomagati. Sa tim zaključkom nije se teško složiti.

• Međutim, taj pristup je potpuno pogrešan za primjenu za poduzeća u ex-Jugoslaviji. Ali oni 
nisu imali nikakvo iskustvo sa tim terenom, a da jesu, npr. u Sloveniji ili Hrvatskoj, sigurno je da 
ga ne bi primijenili u BiH. Sjetimo se Plive, Podravke, Gorenja itd. koji su bili i onda, a i sada su 
kvalitetna poduzeća.

• Nastupilo je stanje u kome poduzećima nije priznat status ranjenika, ostavljene su im sve 
predratne i ratne obaveze prema povjeriocima i radnicima, a država je svoje obaveze prema 
preduzećima blokirala moratorijumom, iz poduzeća nije uklonjena socijalna funkcija, a na tržištu 
su kao državna izvrgnuta segregaciji, tako da su poslovi financirani od strane međunarodne 
zajednice u okviru Prioritetnog programa reskonstrukcije bili za njih najčešće nedostupni itd.

• Poduzećima je omogućeno samo tekuće poslovanje, zasnovano na vlastitim resursima i skupim 
komercijalnim kreditima, razvojne kategorije kapitala su im bile nedostižne (jer “ne treba uvećavati 
državni kapital prije privatizacije”), tako da je ratna erozija kapitala u poduzećima nastavljena i u 
postratnom periodu.

• Sve je bilo podvrgnuto stavu: tko preživi, preživi. Da je privatizacija bila brža, štete od takvog 
pristupa bi bile manje, ali njezino razvlačenje je štete samo uvećavalo. Posebno nedostaju rezultati 
u segmentu Javne ponude dionica, gdje investiciono nesposobni PIFovi do danas nisu oporavili 
skoro ništa.

• Nepripremljenost i nedostatnost legalne infrastrukture činila je ogromne teškoće samom 
procesu privatizacije. UO APF identificirao je preko 30 prepreka procesu, tražio od odgovarajućih 
nadležnih organa (svih nivoa vlasti) da ih otklone, sa vrlo sporim i/ili nikakvim odzivom. 
Pripremljenost za privatizaciju infrastrukture je poseban problem. Nije donesena strategija niti 
provedbeni propisi.

• Politizacija pojedinih slučajeva baca ljagu na cijeli proces.

• Poništavanje tendera i retroaktivna primjena izmijenjenih propisa slabi interes inozemnih 
investitora.

• Razvlačenje privatizacije permanentno erodira državni kapital.

• U nekim poduzećima koja, iako mrtva u osnovnoj djelatnosti, a ostvaruju prihode od izdavanja 
imovine, management i Upravni odbori vode politiku “neka ovo potraje” i veoma sporo ili nikako 
ne pripremaju poduzeća za privatizaciju. Još uvijek postoje poduzeća koja nisu predala Pocetni 
bilans i Program privatizacije, unatoč davno isteklim zakonskim rokovima.

• Imovinski sporovi između državnih poduzeća usporavaju procese privatizacije

• Teško se preuzimaju upravljačka prava poslije zaključenja ugovora, zaposleni teško prihvataju 
nove odnose vlasnik-uposlenici.

• U poduzećima koje su kupili management i zaposleni pokušava se investirati iz sredstava
poduzeća, što je protiv propisa.

• Pristup da se ne uvećava državna imovina niti na koji način (jer i tako treba da prestane postojati) 
spriječilo je financijsko restrukturiranje, čak i tamo gde se ograničenim zahvatima moglo postići 
mnogo. Pristupom “prodaj u zatečenom stanju, neka novi vlasnik to čini” smanjena je atraktivnost 
ponude.

2. ŠTA JE DOSTIGNUTO?
• Do aprila 2005. god. realizirano je kroz sva tri vida privatizacije (JUD, MP, Tenderi):
 - broj privatiziranih poduzeća: 1019 u cijelosti, 81 djelimično
 - ponuđeni državni kapital 4,8 milijardi KM
 - prihod  8,5 milijardi KM (certifikati), 220 miliona KM (keš)

KONTROLA UGOVORA ZAKLJUČENIH PO OSNOVU TENDERSKE PRODAJE
• Od 559 potpisanih, kontrolirano je 462 ili 82,65% ugovora. U kontroliranim ugovorima:
 - Ugovoreno je 791milion KM investicija (od 1.034 miliona ukupno ugovorenih)
 - Zadržavanje u radnom odnosu 33.952 Radnika (od 40.440 ukupno ugovorenih)
 - Zapošljavanje 11.274 novih radnika (od 14.121 ukupno ugovorenih) realizacija 
   ugovora proteže se na 3 – 5 godina

REZULTATI KONTROLE
• Realizirano je 64,9 % ugovorenih investicija
• Zadržano je 84,24 % preuzetih radnika
• Zaposleno je 63.42 % ugovorenih novih radnika
• Ovo su zadovoljavajući rezultati jer se obaveze investiranja i novog zapošljavanja 
   realiziraju u periodu 3 –5 godina, što je u toku.
• Kod 201 ugovora izvršene su sve obaveze

RASKID UGOVORA
• Raskinuto je poslije kontrole 22 ugovora, sa reperkusijama na umanjenje ugovorenih:
 - Investicija 40 miliona KM
 - Preuzetih radnika 2000
 - Novih radnika 500
• Pokrenut je raskid 25 ugovora sa reperkusijama na umanjenje:
 - Investicija 81 milion KM
 - Preuzetih radnika 2000
 - Novih radnika 1130

3. ŠTA DALJE?

POBOLJŠATI AMBIJENT ZA FDI
• Politička stabilnost
• Jedinstveni ekonomski prostor
• Smanjenje sive ekonomije
• Smanjenje korupcije
• Stabilnost pravne infrastrukture
• Efikasnost državnih institucija
• Poreska politika
• Socijalna stabilnost, itd.

PODIĆI KONKURENTNOST PONUDE
• Riješiti dugove i višak uposlenih u poduzećima
• Okončati sudske sporove oko vlasničke strukture.
• Projektni pristup, ojačati kadrove agencija za privatizaciju
• Poboljšati zakonsku regulaciju 
• Prodaja državnih dionica na berzi
• Veće ovlasti agencija u pripremi privatizacije
• Identificirati pasivne podbilanse.
• Riješiti dvojno iskazanu imovinu.

IZMJENA PRIVATIZACIJSKIH PROPISA
• Zakon o privatizaciji preduzeća
• Zakon o početnom bilansu preduzeća i banaka
• Prenos pasivnog podbilansa na Federaciju

RELAKSIRATI SOCIJALNE TENZIJE INVESTITORIMA
• Ojačati socijalni fond u federalnom Zavodu za zapošljavanje koji se koristi za stečajne 
    stradalnike.
• Iskoristiti podršku WB za povezivanje staža radnika koji se odreknu drugih potraživanja
• Ubrzati donošenje zakona o poravnanju unutrašnjih dugova (PIO, ZO).

POBOLJŠATI KVALITET STEČAJNIH POSTUPAKA
• Obuka i certificiranje voditelja stečaja, eliminacija kompromitiranih bivših direktora koji su 
    upropastili poduzeća.
• Uvesti nadzor nad trajanjem stečajnih postupaka.
• Osnovati privredne sudove (ili odjele).

DEFINIRATI POLITIKU PRIVATIZACIJE INFRASTRUKTURE
• Preko 5 milijardi državnog kapitala je u infrastrukturi.
• Zbog odsustva politike nisu donijeti zakoni i provedbeni propisi, stoga je ova privatizacija 
    zaustavljena.

PASIVNI PODBILANS
• Informacije o imovini u inozemstvu su u poduzećima, prava na imovinu su u Kantonima i 
   Federaciji, a djelovanje prema inozemstvu je u nadležnosti BiH.To zahtijeva izuzetno tešku 
   koordinaciju u sva tri nivoa vlasti.
• Koordinaciju treba ustanoviti propisima kojih sad nema.
• Vjerovatno će trajati godinama da se stvore validne podloge za sudske procese u 
    inozemstvu, a tek ti procesi i njihovi troškovi!

PERMANENTNA KOORDINACIJA
• Proces privatizacije zadire u sve nivoe vlasti, u mnoge resore vlade i traži jaku i 
    permanentnu koordinaciju.
• Agencije za privatizaciju su provedbene institucije koje provode propise koje donose drugi.
• Agencije za privatizaciju prve naiđu na problem, iniciraju donošenje propisa, a procedure na 
   vladama i parlamentima traju dugo. Potrebno je ubrzanje!

PERMANENTAN NADZOR NAD UPRAVNIM ODBORIMA
• Ministarstva trebaju osim imenovanja, osigurati i nadzor nad radom upravnih odbora.
• Druga mogućnost je da se ovlaštenja nad upravnim odborima prenesu na agencije za 
   privatizaciju

DEPOLITIZIRATI PROCES
• Eliminirati uticaje lobija koji deformiraju ekonomski smisao privatizacije, a posebno se mora 
    ukloniti tzv. Etnički pristup

INTENZIVIRATI PUBLIC RELATIONS AKTIVNOSTI
• U javnosti je stvoren izrazito nepovoljan image privatizacije. Postoje za to i neki opravdani 
    razlozi, ali činjenica je da o uspješnim rezultatima privatizacije nema medijske pažnje.
• Potrebno je intenzivirati napore da se promoviraju pozitivni rezultati, pa čak i plaćenim 
   oglasima, jer uobičajeno informiranje putem press konferencija ne izaziva pažnju i napor 
   pisanih i elektronskih medija.

predstavljamo Vam

 Firma je počela sa 
radom 1985 godine, a pod 
imenom Gravex posluje od 
1991. godine.  Zavidnu re-
putaciju Gravex je stekao 
odmah po svom osnivanju. 
Za vrijeme rata svoju djela-
tnost su umirili, ali ne i uga-
sili. Nakon novih registracija 
počinje poslovati kao društvo 
jednog lica i danas je firma sa 
100% privatnim kapitalom. 
U svom radu Gravex obje-
dinjuje veoma kvalitetnu 
opremu, visoko obrazovan 
i stručan kadar sa dugogodi-
šnjim iskustvom i savremenu 
informacionu   tehnologiju. 
 Osnovna djelatnost je proizvodnja i uslu-
ge iz oblasti vizuelne signalizacije (signs sistems) te-
hnikom graviranja, rezanja, kompjuterskim izrezom 
folija, štampanjem, zatim prodaja i usluge graviranja 
plaketa, pehara, trofeja, medalja i sportskih rekvizita, 
kao i sve vrste industrijske gravure.
 “Nastojimo da ispunimo sve zahtjeve naših 
klijenata i prevaziđemo njihova očekivanja, uz povolj-
nu cijenu i zavidan kvalitet proizvoda”, kazao je Sead 
Šahović, direktor Gravexa.
 Naručiocima u Gravexu prvo predlože dizajn 
i grafičko rješenje na kompjuteru, a zatim pristupe 
izradi.  
“Prezentaciju svakog našeg rješenja uradimo kompju-
terski i predočimo je svom klijentu. Koristimo pre-
dnosti napredne tehnologije i posjedujemo sve potre-
bne licencne softvere”, kaže Šehović.
 Poslovanje u današnjim uvjetima ocjenjuje 
izuzetno teškim, a i država ne pruža podršku razvoju 

biznisa, nema razvijene industrije, tržište je razjedi-
njeno.
 “Po pitanju plasmana proizvoda na cijeloj te-
ritoriji Bosne i Hercegovine Gravex je uradio mno-
go toga, no i dalje je na tržištu među konkurentima 
primjetno “zatvaranje” ne samo u entitetima, već i 
kantonima”,    istakao je Šehović.

Zloupotreba naziva Gravex d.o.o.
 Nedavno je u Sarajevu osnovana firma Gra-
vex s.z.r, što je Gravexu d.o.o. prouzrokovalo velike  
štete u poslovanju i smetnje u komunikaciji. Direktor 
Šehović se za pomoć obratio Općini Stari Grad, no 
kako samostalne zanatske radnje imaju pravo odabra-
ti svako ime koje nije zaštićeno, u Općini nisu uspjeli 
riješiti ovaj problem. 
 “S obzirom da smo mala firma, teško nam je 
stvoriti akumulaciju da bi mogli zaštiti ime. Smatram 
da su u Gravexu s.z.r. iz moralnih i profesionalnih 
obaveza dužni promijeniti naziv firme”, kazao je  Še-
hović.
 Dalji razvoj Gravexa, kako kaže naš sago-
vornik ovisiće od opštih društvenih kretanja. Ukoliko 
bude više posla, biće više priliva novca i većih mogu-
ćnosti za dalja ulaganja. Pri tome bi koristila i izgradnja 
inkubacionog centra u Kantonu Sarajevu, kako bi se 
veliki dio  privrednih subjekata stacionirao na jednom 
mjestu.
 Gravex  je od nedavno postao i zastupnik fir-
me Kordun iz Karlovca, jedne od vodećih proizvođa-
ča metalne robe u svijetu.

Na listi referenci Gravexa d.o.o. nalazi se 
veliki broj objekata:

Hotel Sunce Neum, Ministarstvo vanjskih poslo-
va, Predsjedništvo Bosne i Hercegovine, Skupština 
BiH, Central Profit Banka, Grad Sarajevo - Gradska 
uprava, Bosnia Hoteli , Ambasada Velike Britanije, 
Egipatska ambasada, Svjetska Banka, Privredna ko-
mora Kantona Sarajevo, UNDP, SFOR, Zetra,  Po-
slovna zgrada Unis ...

GRAVEX d.o.o.

 Izlog bogat kvalitetnim eksponatima 

biznis vijesti u junu

Standard Sarajevo 
bilježi uspjeh u 
poslovanju
Na skupštini dioničara firme Stan-
dard Sarajevo utvrđeno je da je ova 
kompanija po svim pokazateljima 
jedan od najuspješnijih primjera pri-
vatizacije u Bosni i Hercegovini. 
Standard Sarajevo je u posljednje 
dvije godine ostvario veliki uspjeh 
u poslovanju, pri čemu je od firme 
sa dugovanjima došla u poziciju da 
upošljava nove radnike, te prošlu 
poslovnu godinu zaključila sa ostva-
renom dobiti većom od 700.000 
KM. 
Njemačka grupacija Schieder Gro-
up, koja je ujedno i većinski vlasnik 
ove firme koji kontrolira 70 posto 
dionica, odlučila je da „zaokruži 
situaciju sa vlasništvom“, te je stoga 
na skupštini jednoglasno izglasana 
odluka o kupovini vlastitih dionica. 

Novo poskupljuje-
nje goriva
Gorivo u Federaciji BiH  poskupilo 
je za sedam feninga po litru, dok je 
u Republici Srpskoj povećanje cije-
na za pet feninga. 
Ovo je drugo poskupljenje goriva u 
BiH u proteklih mjesec dana prou-
zrokovano povećanjem cijena siro-
ve nafte na svjetskom tržištu. 
Cijena sirove nafte na američkom 
tržištu skočila je za 30 centi i do-
stigla 59,72 dolara, što je najveća 
cijena na Njujorškoj berzi od 1983. 
godine. 
Na Londonskoj berzi cijena sirove 
nafte porasla je za 26 centi i iznosi 
58,22 dolara po barelu. Zbog sve 
veće potražnje za naftom u SAD 
koje su i najveći svjetski potrošač, 
analitičari smatraju da će možda 
doći i do novih rekordnih cijena, 
posebno tokom zime, kada cijene i 
dostižu svoj vrhunac. 

Energoinvest dobio 
dva velika posla u 
Alžiru 
Energoinvest je u Alžiru dobio dva 
velika posla vrijedna ukupno 34,2 
miliona eura. Prvi posao odnosi se 
na izgradnju šest trafostanica u sje-
vernoj i južnoj regiji Alžira, a drugi 
na izgradnji dionice 400 kV dale-
kovoda takozvanog Mediteranskog 
energetskog prstena koji je, preko 
Turske, povezan i sa Evropom.
Izgradnja 400 kV dalekovoda pred-
stavlja visokosofisticiran posao u 
elektroenergetskoj struci, dok je 
izgradnja trafostanica oblast u kojoj 
je Energoinvest najjači. 
U zadnje tri godine Energoinvest 
je u Alžiru realizirao i ugovorio 
poslova u vrijednosti blizu 100 mi-
liona eura. Ova zemlja ima velike 
investicione potrebe i u Energo-
investu smatraju da bi brojne bh. 
kompanije mogle naći posla tamo. 
Iznenađuje činjenica da BiH nema 
nikakvo diplomatsko konzularno 
predstavništvo u ovoj zemlji. 

BiH ima najveći
deficit tekućeg 
računa u regiji 
Prema podacima iz Ekonomskog 
izvještaja za 2004. godinu, BiH je u 
usporedbi s zemljama regije imala 
prošle godine najveći deficit teku-
ćeg računa od 17,3 posto BDP-a. 
Deficit tekućeg računa predstavlja 
najveću prijetnju makroekonomskoj 
stabilnosti BiH, navodi se u izvješ 
taju koji je izradila Jedinica za eko-
nomsko planiranje i implementaciju 
Srednjoročne razvojne strategije 
BiH (PRSP). Ohrabrujuća je činjeni-
ca da je deficit tekućeg računa BiH 
smanjio u odnosu na 2003. kada je 
iznosio 17,7 posto. 
Smanjenje deficita tekućeg računa 
je posljedica smanjenja trgovinskog 
deficita uzrokovanog poveća-
njem izvoza u odnosu na uvoz u          
posljednje dvije godine. Povećanje 
izvoza i niže stope uvoza u pret-
hodne dvije godine, kao i nastavak 

rasta direktnih stranih investicija, 
dovele su do daljnjeg pada deficita 
tekućeg računa. Prosječni rast BDP 
u zemljama južne i istočne Evrope 
u 2004. je bio približno 5,5 posto, 
što je u skladu sa projekcijama iz 
PRSP. 
U usporedbi s tim podacima, rast 
BDP-a u BiH od 5,7 posto u 2004. 
godini je iznad prosjeka, pokazujući 
pozitivne trendove u bh. ekonomiji. 

Dobit Klasa 1,13 
miliona KM
Dioničko društvo Klas Sarajevo 
poslovnu 2004. godinu završilo je sa 
ostvarenom neto dobiti od 
1.133.429 KM. Prema odluci Skup-
štine dioničara Klasa, dio dobiti 
u iznosu od 710.556 KM bit će 
reinvestiran u proizvodnju, dok je 
422.873 KM namijenjeno za isplatu 
dividende dioničarima. 
Prema izvještaju o poslovanju Klasa, 
dugoročne obaveze ove kompanije 
iznose 14,3 miliona KM, a tekuće 
17,4 miliona KM. U izvještaju se 
također navodi da se iznos od 9 
miliona KM akumulirane dobiti iz 
prethodnog perioda raspoređuje u 
fond rezervi ove kompanije.

 U Sarajevu održa-
na konferencija osi-
guravača i 
reosiguravača 
Glavna tema ovogodišnjih 16. su-
sreta osiguravača i reosiguravača 
- SorS 2005. održanih tokom juna 
u Sarajevu bila je posvećena insti-
tucionalnim reformama 
u industriji osiguranja i 
reosiguranja u skladu 
s normama Evrop-
ske unije.
Bila je to prilika 
za razmjenu 
informacija i 
mišljenja, 
nove 
poslo-
vne 

kontakte, edukaciju i druženje ljudi 
iz iste profesije. Susrete bi trebalo 
svake godine održavati u Sarajevu, 
a Sarajevo prerasti u jedan regio-
nalni centar osiguravača i reosigu-
ravača.
Skupu je prisustvovalo oko 140 
predstavnika više od 50 društva za 
osiguranje i reosiguranje iz zemalja 
regije i šire. 

Dobit Vranice 
Sarajevo na kraju 
2004. godine 
46.908 KM
Građevinsko preduzeće Vranica 
Sarajevo poslovnu je 2004. godinu 
završilo sa ostvarenom neto do-
biti od 46.908 KM. Tokom prošle 
godine kompanija je imala ukupne 
prihode od 19.178.953 KM, te uku-
pne rashode od 19.132.045 KM. 
Građevinska kompanija Vranica je 
dioničarsko društvo u privatnom 
vlasništvu većeg broja malih dioni-
čara. 

Austrijski Tondach 
zainteresiran za 
pokretanje 
proizvodnje u BiH
Općina Stari Grad Sarajevo mogla 
bi u narednom periodu početi sa-
radnju sa austrijskom kompanijom 
Tondach koja se bavi proizvodnjom 
crijepa i cigle. 
Promet Tondacha koji godišnje 
proizvede oko 340 miliona komada 
crijepa i oko 330 miliona komada 

ci-
gle, 

u pro-
šloj go-

dini izno-
sio je 160 

miliona eura, 
a kompanija je 

od 1992. godine do danas, investi-
rala ukupno 370 miliona eura. 
Inače, kompanija je nedavno doni-
rala crijep za obnovu kulturno-hi-
storijskih objekata na Baščaršiji.

Početak proizvo-
dnje dijela progra-
ma Podravkinih 
proizvoda u BiH
U Sarajevu su početkom juna di-
rektori Podravke Sarajevo Josip 
Canjar i Industrije za preradu mesa 
Čolović, Mirko Čolović, potpisali 
ugovor kojim je ozvaničen početak 
proizvodnje jednog dijela mesnog 
programa Podravkinih proizvoda u 
BiH. 
Proizvodnja će se obavljati u pogo-
nima AD Klaonica i prerada mesa 
Sokolac, koji su u vlasništvu kom-
panije Čolović, a proizvodi će se 
ubrzo naći na tržištu. 
Hrvatska kompanija inače u BiH 
zapošljava 117 stalnih i 150 povre-
menih radnika. 

Željeznice FBiH 
planiraju ove godi-
ne ostvariti 171 
milion KM prihoda
Planom poslovanja za ovu godinu 
Željeznice Federacije BiH (ŽFBiH) 
predviđaju 171.668.725 KM priho-
da, te 165.096.220 KM rashoda, 
odnosno pozitivan saldo od 
6.572.505 KM. 
Po principu javne korisnosti i iska-
zanih potreba, iz ŽFBiH očekuju 

subvencioniranje prijevoza od 
onih koji imaju direktni interes 

za njegovo odvijanje. Željezničke 
pruge su neremontovane i stare 
od 25 do 30 godina, a tehničko 
stanje gornjeg i donjeg stroja je ne-
zadovoljavajuće. Mobilni kapaciteti 
za putnički i teretni saobraćaj su      
eksploatacijski i tehnološki zastarje-
li za jedinstvenu primjenu evropske 
tehnologije i standarda. 

Templeville Deve-
lopments počeo 
rekonstrukciju 
hotela Central 
Početkom juna u Sarajevu je       
potpisanim ugovorom između irske 
kompanije Templeville Develop-
ments Limited i konzorcija sarajev-
skih firmi GP Bosna i Raming zva-
nično počela rekonstrukcija hotela 
Central u Sarajevu. 
Vrijednost radova na objektu koji 
će zadržati raniji vanjski izgled, ali 
će u unutrašnjosti dobiti potpuno 
nov izgled rekreacionog i fitnes 
centra, procijenjena je na oko četiri 
miliona eura. 
Kada bude gotov, hotel Central 
će zapošljavati oko 90 radnika, a u 
ponudi će imati i bazen ispod nivoa 
zemlje. 

Radenska prebacu-
je dio proizvodnje 
u Sarajevo 
Predstavnici slovenske kompanije 
Radenska i bosanskohercegovačke 
firme Teleoptic potpisali su u 01. 
juna ugovor o poslovnoj saradnji na 
osnovu kojeg će se dio proizvodnje 
minerale vode, kao i punjenje le-
denog čaja, iz Slovenije prebaciti u 
Sarajevo. 
Pri tome će Teleoptic, poznat i po 
proizvodnji sokova Sinalco uz odre-
đenu novčanu nadoknadu dio svojih 
proizvodnih kapaciteta ustupiti 
Radenskoj. Svi potrebni materijali 
i sirovine bit će kupljene u BiH, a 
Radenska će dopremati one sirovi-
ne koje se lokalno ne proizvode. 
Radenska planira, u skladu sa spo-
razumina o slobodnoj trgovini koje 
BiH ima sklopljene sa susjednim 
državama, svoje proizvode proizve-
dene u Sarajevu izvoziti i u Srbiju i 
Crnu Goru. 

biznis vijesti u junu

projekti

 U okviru projekta Europska akademija za osoblje komora zapadnog 
Balkana u periodu od 13. do 15. juna u hotelu Bistrica na Jahorini održan 
je četvrti seminar u sklopu predviđene obuke komorskog osoblja iz 
komora zapadnog Balkana. Na seminaru su učestvovali predstavnici 
komora iz SCG, Makedonije i  Bosne i Hercegovine. 
 Na početku seminara prisutne je pozdravio gospodin Matthew 
Rycroft,  ambasador Velike Britanije u Sarajevu, te izrazio zadovoljstvo 
zbog suradnje sa komorama zapadnog Balkana. 
 Osnovne teme na ovom trodnevnom seminaru bile su: zaštita 
potrošača, okolinski zakoni, transport, energija, te informatičko 
društvo.
 U okviru obuke organiziran je i forum na temu: Okolina - Premošćivanje 
jaza između postojećih emisija u okolinu u zemljama u tranziciji i zahtjeva 
iz direktiva Europske Unije. U forumu su učestvovali dr. Aleksandar 
Knežević i dr. Jasmina Čomić iz firme CETEOR, kao i svi predavači i 
učesnici seminara. Kroz diskusiju i razgovor predavači i učesnici su došli 
do zajedničkog zaključka da su okolina i okolinsko upravljanje veoma 
aktualna i opširna pitanja i da će im se u budućnosti morati poklanjati više 

Europska akademija za osoblje komora Zapadnog Balkana

IV Modul održan na Jahorini

Kako poslovati sa
 Velikom Britanijom 

 Komercijalni oficir Britanske Ambasade 
u Sarajevu gospođa Alma Kadunić, prisutne je 
upoznala sa aktivnostima u Ambasadi, te dala 
osnovne smjernice o načinu poslovanja sa Velikom 
Britanijom.
 Komercijalno odjeljenje Britanske ambasade 
u Sarajevu osnovano je1997. godine, a u njegov rad 
je uključeno i osoblje Ureda britanske ambasade 
u Banja Luci. Zadatak ovog odjeljenja je pružanje 
niza usluga bosanskohercegovačkim kompanijama 
zainteresiranim za suradnju sa kompanijama iz Velike 
Britanije, a posebno u oblastima: poljoprivrede 
i prehrambene industrije, telekomunikacija, 
električnoj i drugim izvorima energije, rudarstvu i 
saobraćaju. 
 Usluge koje se nude bh. kompanijama su: 
povezivanje sa britanskim firmama, informiranje i 
posjete sajmovima u Velikoj Britaniji, savjeti i pomoć 
pri uspostavljanju kontakta, organiziranje poslovnih 
posjeta i slično. S druge strane, kompanije iz Velike 
Britanije u ovom odjelu mogu dobiti: sektorski 
izvještaj, baze podataka, izvještaje o firmama, 

pomoć u organizaciji poslovnih posjeta, prezentacija 
ili seminara te informiranje o tenderima. 
 Zainteresirane kompanije za suradnju 
više informacija mogu naći na slijedećim Internet 
stranicama: 
www.britishembassy.gov.uk.ba, www.
uktradeinvest.gov.uk, www.exibitions.co.uk, www.
companieshouse.org.uk,  

D. Bošnjak

put u EU

ERASMUS  - Program aktivnosti EZ namijenjen 
mobilnosti studenata
(European Community Action Scheme for the Mo-
bility of University Students/Programme d’action 
communautaire en matière de mobilité des étudi-
ants universitaires)

Erasmus je obrazovni program Europske komisije 

namijenjen studentima, profesorima i institucijama 
iz područja visokog školstva. Uveden je 1987. godi-
ne, a cilj mu je povećanje mobilnosti studenata unu-
tar Europske zajednice i Europskog ekonomskog 
prostora. U njemu učestvuje ukupno 30 europskih 

država, a sada je otvoren i pridruženim državama 
članicama. 

Studentima visokoškolskih ustanova, u državama 
koje su uključene u program, Erasmus omogućuje 
studij u drugoj državi učesnici programa u trajanju 
od 3 do 12 mjeseci. Iako središnji dio ovog programa 
zauzimaju razmjene studenata između univerziteta, 

on također potiče i razmjenu profe-
sora, transnacionalni razvoj nastavnih 
programa te paneuropske tematske 
mreže. 

Ime je dobio po filozofu, teologu i 
humanisti - Erazmu Roterdamskom 
(1465.-1536.), koji je u potrazi za zna-
njem živio i radio u različitim dijelovi-
ma Europe. Program Erasmus je 1995. 
godine kao jedna od aktivnosti uvršten 
u Socrates program EU, koji obu-
hvaća općenito projekte namijenjene 
suradnji u području obrazovanja. 

U julu 2002. godine Europska ko-
misija sastavila je prijedlog progra-
ma Erasmus World za razdoblje 
od 2004. do 2008. godine, koji bi 
omogućavao studentima iz trećih 

zemalja (koje nisu članice EU, Europskog eko-
nomskog prostora ili pridružene članice) stipendi-
ranje na poslijediplomskim studijima na sveučilišti-
ma u državama sudionicama Erasmus programa.

ISPA - Instrument za strukturne politike u 
predpristupnom razdoblju
(Instrument for Structural Policies for Pre-Accession/l’In-
strument structurel de préadhésion)

Program ISPA  službeno je pokrenut 1. aprila 2000. godine, 
a cilj mu je pružanja pomoći Europske unije državama kan-
didatima u pripremama za članstvo u području prometa i 
zaštite okoliša. Za razdoblje od 2000. do 2006. godine pro-
gramu će biti dostupno 1,04 milijarde eura (prema cijenama 
iz 1999. godine), a u Europskoj je komisiji za njega zadu-
žena Opća uprava za regionalnu politiku. Glavni prioriteti 
ovog programa su: priprema država kandidata u područjima 
obrazovanja o politikama i procedurama Europske unije, 
pomoći u dostizanju standarda EU u zaštiti okoliša, te proši-
renja i povezivanja s transeuropskim prometnim mrežama.

ODBOR REGIJA 
(Committee of the Regions/Comité des 
regions)

Odbor regija je, uz Ekonomski i soci-
jalni odbor, drugo savjetodavno tijelo 
Europske unije, koje se sastoji od pred-
stavnika  regionalnih i lokalnih vlasti. 
Odbor zastupa interese regija na razini 
Unije u procesima donošenja te pro-
vedbi zajedničkih politika. Sastoji se od 
222 člana koje delegiraju tijela lokal-
nih vlasti država članica za razdoblje 
od četiri godine. S obzirom na prima-
nje u članstvo novih članica, Ugovo-
rom iz Nice predviđeno je povećanje 
broja članova Odbora do najviše 350.

Pripremila: D. Bošnjak

Pojmovnik EU...



G
la
sn
ik

18

  Oglašavajte se u Glasniku !

REKLAMA U GLASNIKU
CIJENA U KM

članovi

+ 50% kolor

nečlanovi

+ 50% kolor

1/5 stranice 50 75
1/4 stranice 70 100
1/3 stranice 100 150
1/2 stranice 150 220
1/1 stranice 200 300

Cijena na koricama uvećava se za 20% prema gore specificiranim veličinama 

Napomena: U cijenu nije uračunat porez na promet usluga u visini 10%
Za više informacija, obratite se na tel: 25 01 44 fax: 25 01 36, e-mail: elvirab@pksa.com.ba

 Na konferenciji za trgovinu i razvoj UN-a 
iz 1968. god. date su preporuke za kriterije za Ge-
neralizovani Sistem Tarifnih Preferencijala po kojem 
industrijske zemlje treba da daju preferencijale za tr-
govinu (proizvode) zemljama u razvoju, bilo putem 
potpunog oslobađanja od taxe ili smanjenjem tarifa, 
ovisno od GSP aranžmana koji beneficirana zemlja 
uživa.
 Evropska unija primjenjuje GSP od 1971. sli-
jedeći ciklus od 10 godina, za koji se radi generalni 
vodič za GSP (gdje su definisane liste beneficiranih 
zemalja izvoznica i liste proizvoda - origin product). 
Sada je u toku ciklus od 1995. koji ističe 2005. god. 
Novi vodič za GSP za period 2006.-2015. je u pripre-
mi. 
Pet  mogućih različitih aranžmana za beneficirane ze-
mlje unutar GSP Evropske unije su:

- Sve beneficirane zemlje uživaju beneficiju 
generalnog aranžmana

- Specijalni aranžmani za najnerazvijenije ze-
mlje (LDCs), poznat i kao EBA inicijativa, 
koji obezbjeđuje favorizovani tretman

- Specijalni aranžmani za proizvodnju lijekova 
namijenjeni su za pomoć beneficiranim ze-
mljama za savlađivanje problema kod proi-
zvodnje lijekova

- Specijalni podsticajni aranžmani za zaštitu 
prava na rad koji su mogući samo na zahtjev 
zemalja koje primjenjuju odgovarajuće stan-
darde rada

- Specijalni podsticajni aranžmani za zaštitu 
okoliša koji su mogući po zahtjevu zemalja 
koje primjenju odgovarajuće standarde za 
održivo upravljanje tropskim šumama

Adrese: 
1.
http://europa.eu.int/comm/trade/issues/global/gsp/
gspgiude.htm
Korisnički vodič EU za šemu Generaliziranih tarifnih 
preferencijala
2.
http://europa.eu.int/comm/trade/issues/global/deve-
lopment/legis/index_en.htm
Stranica predstavlja tekuću GSP regulativu
3.
http://europa.eu.int/comm/taxation_customs/index_
en.htm
Na stranici se nalazi vodič o pravilima za porijeklo 
proizvoda koji objašnjava zahtjeve koje moraju da 
ispunjavaju proizvodi obuhvaćeni GSP
4. 
http://europa.eu.int/comm/taxation_customs/dds/
en/home.htlm 
TATIC-web sajt omogućava korisnicima konvencio-
nalni pristup GSP preferencijalnim poreznim stopa-
ma i drugim informacijama
5.
www.itds.treas.gov/gsp.html
USA unutar GSP daje preferencijalni bescarinski uvoz 
za više od 3000 proizvoda iz preko 1 423 zemlje. 
Uloga ovog program je podsticaj ekonomskom rastu 
beneficiranih nezavisnih zemalja u razvoju. Na sajtu 
je data i lista beneficiranih zemalja među kojima je i 
BiH.

Pripremila: R. Mandić

korisne web adrese

Generalizovani sistem 
tarifnih preferencijala 

GSP

BESPLATAN PRIMJERAK

Peto izdanje kataloga

Razvojni projekti  
- mogućnost 
investiranja

 Privredna komora Kantona 
Sarajevo je pred velikim brojem prisutnih 
gostiju 24. juna predstavila peto izdanje 
kataloga “Razvojni projekti kompanija sa 
područja Kantona Sarajevo” namijenjenog 
poslovnim partnerima u zemlji i inozemstvu, 
ambasadama, diplomatsko-konzularnim predstavništvima, poslovnim 
bankama, osiguravajućim kućama i svim domaćim i stranim agencijama za 
obnovu i razvoj bosanskohercegovačke privrede.  
 “U katalogu su predstavljena 44 projekta iz različitih privrednih 
djelatnosti, a svaki od  projekata svojom realizacijom otvara nove 
stranice privrednog razvoja Kantona, nova radna mjesta i povećanje 
konkurentnosti proizvoda i usluga domaćih firmi”, kazao je mr. Irfan 
Mehičić, potpredsjednik Komore. 
 Kroz projekte se predviđa ulaganje od oko 1 milijarde i 50 miliona 
KM, od čega u objekte otpada 65%, u opremu 34% i u obrtna sredstva 1 
%. 
 Katalog sadrži i manji poslovni vodič u kojem se nalaze informacije 
o poreskoj i carinskoj politici, politici direktnih stranih ulaganja, cijenama 
energenata, naknadama za građevinsko zemljište i drugi podaci značajni 
za potencijalne ulagače. 
 Zahvaljujući Udruženju inovatora BiH u Katalogu su po prvi put 
prezentirane značajnije inovacije bosanskohercegovačkih inovatora, koje 
danas predstavljaju specifične razvojne projekte.
 Izdavanje publikacije pomogli su Ministarstvo privrede Vlade 
Kantona Sarajevo, Gradska Uprava Grada Sarajeva, kao i jedan broj općina 
sa područja KS.

